
Brahmaprakashakhyabrahmachariproktam Balakrishna Stotram

ப்³ரஹ்மப்ரகாஶாக்²யப்³ரஹ்மசாரிப்ரோக்தம்
பா³லக்ரு’ஷ்ணஸ்தோத்ரம்

இத்யுக்தோ ப்³ராஹ்மண: ப்ராஹ கு³ரோர்யோகா³த³ஹம் தவ ।
ப்ரஜ்வால்ய ஸர்வபாபாநி கரிஷ்யே மோக்ஷணம் த்⁴ருவம் ॥ 83॥
யதி³ ஶுஶ்ரூஷிதோ வஹ்நிர்கு³ரோ: ஶுஶ்ரூஷூணாத³நு ।
வ்ரதாநி வா ஸுசீர்ணாநி மோக்ஷோ ப⁴வது ரக்ஷஸ:॥ 84॥
யத்³யஹம் பிதரம் தே³வம் கு³ரும் ச மாதரம் ஹரிம் ।
கௌ³ரவேணாऽபி⁴வந்தா³மி மோக்ஷோ ப⁴வது ரக்ஷஸ:॥ 85॥
யத்³யஹம் மநஸா வாசா கர்மணா ச கு³ரும் ஹரிம் ।
நாऽவமாநே யோஜயாமி மோக்ஷோ ப⁴வது ரக்ஷஸ:॥ 86॥
ஜப ராக்ஷஸ தே³வேஶம் ஶ்ரீக்ரு’ஷ்ணம் புருஷோத்தமம் ।
ஹரிக்ரு’ஷ்ணம் ஹ்ரு’ஷீகேஶம் வாஸுதே³வம் ஜநார்த³நம் ॥ 87॥
ப்ரணதோऽஸ்மி ஜக³ந்நாத²ம் ஸ ச மோக்ஷம் த³தா⁴து மே ।
சராசரகு³ரும் நாத²ம் க்ரு’ஷ்ணநாராயணம் ப்ரபு⁴ம் ॥ 88॥
ஶங்கி²நம் சக்ரிணம் ஶார்ங்க³தா⁴ரிணம் த்⁴வஜிநம் ஹரிம் ।
ப்ரணதோऽஸ்மி பதிம் லக்ஷ்ம்யா:ஸ ச மோக்ஷம் த³தா⁴து மே ॥ 89॥
தா³மோத³ரம் புண்ட³ரீகநேத்ரம் ச ஶேஷஶாயிநம் ।
ப்ரணதோऽஸ்மி ச கோ³விந்த³ம் ஸ ச மோக்ஷம் த³தா⁴து மே ॥ 90॥
நாராயணம் நரம் ப்ரு’த்²வீத⁴ரம் தா⁴மாதி⁴வாஸிநம் ।
ப்ரணதோऽஸ்மி ப்ரபா⁴நாத²ம் ஸ ச மோக்ஷம் த³தா⁴து மே ॥ 91॥
ஶ்ரீவத்ஸவக்ஷஸம் ஶ்ரீஶம் ஶ்ரீமத்பாரவதீபதிம் ।
ப்ரணதோऽஸ்மி ரமாகாந்தம் ஸ ச மோக்ஷம் த³தா⁴து மே ॥ 92॥
யதயோ யம் சிந்தயந்தி ராதா⁴ ரஞ்ஜயதி ப்ரபு⁴ம் ।
ஸமஸ்தாலம்ப³நமூர்திம் தமஸ்மி ஶரணம் க³த:॥ 93॥

பரப்³ரஹ்மாऽஸங்க்²யகோ³பீபதிம் ஶ்ரீகம்ப⁴ராஸுதம் ।
ஸர்வாதா⁴ரம் ஸர்வக³ம் ச தமஸ்மி ஶரணம் க³த:॥ 94॥
பரமாத்மாநமாத்மஸ்த²ம் கர்மக்ஷாலநஶக்திகம் ।
புநர்ப⁴வப்ரபே⁴த்தாரம் தமஸ்மி ஶரணம் க³த:॥ 95॥
ஈஶாந் தே³வாந்ரு’ஷீந் பித்ரூ’ந் மாநவாँஶ்ச ஸரீஸ்ரு’பாந் ।
பாத³பாந் ஜலஜாந் ஸ்வேதோ³த்³ப⁴வாந் ஸ்ரு’ஜதி ரக்ஷதி ॥ 96॥
ப்³ரஹ்மரூபத⁴ரம் ஜக³த்³யோநிம் த்ராதாரமச்யுதம் ।
கோ³பாலக்ரு’ஷ்ணபா³லம் ச தமஸ்மி ஶரணம் க³த:॥ 97॥
யஜ்ஞேஶ சாந்தகம் ஸர்வாந்தர்யாமிணம் பரேஶ்வரம் ।
யஸ்மாந்நாந்யத்பரம் கிஞ்சித் தமஸ்மி ஶரணம் க³த:॥ 98॥
ஶுபா⁴ऽஶுபா⁴நி கார்யாணி ஜந்மாந்தரக்ரு’தாநி மே ।
அநாதி³ஶ்ரீக்ரு’ஷ்ணநாராயணஸ்தாநி வ்யபோஹது ॥ 99॥
யந்நிஶாயாம் ச யத்ப்ராதர்யந்மத்⁴யாஹ்நாऽபராஹ்ணயோ: ।
ஸந்த்⁴யயோஶ்ச க்ரு’தம் பாபம் தந்மே ஸர்வம் ப்ரணஶ்யது ॥ 100॥
யத்திஷ்ட²தா யத்³வ்ரஜதா யச்ச ஶய்யாக³தேந வை ।
க்ரு’தம் து:³க²கரம் கர்ம காயேந மநஸா கி³ரா ॥ 101॥
அஜ்ஞாநதோ ஜ்ஞாநதோ வா மதா³ச்சலிதசேதஸா ।
தத்க்ஷிப்ரம் விலயம் யாது பா³லக்ரு’ஷ்ணஸ்ய கீர்தநாத் ॥ 102॥
பரதா³ரபரத்³ரவ்யவாஞ்ச்சா²த்³ரோஹோத்³ப⁴வம் ச யத் ।
மஹாத்மநாம் ப்ரநிந்தா³ம் ச குர்வதா பரது:³க²தா³ம் ॥ 103॥
க்ரு’தம் பாபம் மர்மபே⁴தி³வசஸா தத்ப்ரணஶ்யது ।
யச்ச போ⁴ஜ்யே ததா² பேயே ப⁴க்ஷ்யே சோஷ்யே விலேஹநே ॥ 104॥
யத்³பா³ல்யே யச்ச கௌமார்யே யத்பாபம் யௌவநே மம ।
வய:பரிணதௌ யச்ச யச்ச ஜந்மாந்தரே க்ரு’தம் ॥ 105॥
தத³நாதி³க்ரு’ஷ்ணநாராயணேதி ஜபகீர்தநாத் ।
ப்ரயாது விலயம் ஸத்³யோ மோக்ஷத³ஸ்ய ப்ரபா⁴வநாத் ॥ 106॥
அநாதி³ஶ்ரீக்ரு’ஷ்ணநாராயணாய ஹரயே நம: ।
கம்ப⁴ராஶ்ரீநந்த³நாய பா³லக்ரு’ஷ்ணாய தே நம:॥ 107॥

ஶ்ரீமத்³கோ³பாலக்ரு’ஷ்ணஸ்ய பா³லகாய நமோ நம: ।
ஏதத்³ப⁴த்³ர மயாऽऽக்²யாதம் தவ பாதகநாஶநம் ॥ 108॥
ஸ்வர்க³த³ம் மோக்ஷத³ம் தி³வ்யம் ஸ்தோத்ரம் யத்³கு³ருணோதி³தம் ।
அநேந பா³லக்ரு’ஷ்ணம் த்வம் ஸமாராத⁴ய ராக்ஷஸ!॥ 109॥
ப்ரத்யஹம் த்வம் ஸ்தவேநாऽநேநாऽபி ஸ்ம்ரு’த்வா ச லோமஶம் ।
கு³ரும் ததா² பரப்³ரஹ்ம ஶ்ரீக்ரு’ஷ்ணபுருஷோத்தமம் ॥ 110॥
ஸ்துத்வா ப⁴க்திம் த்³ரு’டா⁴ம் க்ரு’த்வா தத: பாபாத் ப்ரமோக்ஷ்யஸே ।
ஸ்துதோ ப⁴க்த்யா ப⁴க்தவஶ:ஸர்வபாபஹரோ ஹரி:॥ 111॥
இதி ஶ்ரீலக்ஷ்மீநாராயணீயஸம்ஹிதா । க²ண்ட³ 2।அத்⁴யாய 61-அத்⁴யாயாந்தர்க³தம்
ப்³ரஹ்மப்ரகாஶாக்²யப்³ரஹ்மசாரிப்ரோக்தம் பா³லக்ரு’ஷ்ணஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 2। அத்⁴யாய 61/83-111॥

